
2. രണ്ടാമത്തേ പ്രയോഗം പ്രമാണക്കുറിപ്പായിട്ടു തന്നേ. "yet more.”

ഉ-ം കരഞ്ഞെന്തിനി കാൎയ്യം (ഭാര. of what use is it to weep more)

അതറിവാനേ ഇനി ആഗ്രഹം ഉള്ളു (ചാണ. I wish to know only this one thing more).

"ഇനിയും ഇന്നിയും അധികം നടപ്പു.

ഉ-ം ഇത്തരം ഇനിയും ഞാൻ ചൊല്ലുവൻ വേണം എങ്കിൽ (ഭാര.) കേൾ ഏകം ഇന്നിയും എന്നാൽ (ഭാര. and hear yet one thing more) ഇന്നിയും മേല്ക്കുമേൽ വരും (ഭാര. അൎത്ഥാൽ സന്താപം) സുമിത്രെക്കിന്നിയും ഒരു മകനുണ്ടു (കേ. രാ. one is left to her, since I have gone).

"പുനർ" ചേൎത്തിട്ടു: പറകഴകൊടു പുനരിന്നിയും ആശു നീ (സീ. വീ. relate yet more of that story).

"അത്രയല്ല" ചേൎത്തിട്ടു. അത്രയല്ലിനിയും നീ കേട്ടാലും (ദ. നാ.)

ഉം അൎത്ഥത്തോടു: ഇനി ഇപ്പോൾ വല്ലഭേ പോയ്ക്കൊൾക (ചാണ=ഇപ്പോഴും, ഇപ്പോഴോ and now, at last, go my dear wife).

Yea, its place marks it sometimes nearly as an expletive.

ചിലപ്പോൾ നിരൎത്ഥകമായി വിചാരിപ്പാൻ സംഗതി ഉണ്ടു: എന്തിനി ഒന്നു വേണുന്നതു (ഭാര.)

10. എന്നിയേ "EXCEPT, OR ON THE OTHER HAND."

851. എന്നിയേ (753. 784 എന്നി, അന്യേ, അന്ന്യേ) എന്നതിന്നുള്ള പ്രയോഗങ്ങളോ:

a.) As Conjunction either with Infinitive and Verbal Nouns.

നടുവിനയെച്ചക്രിയാനാമങ്ങളോടു: പിന്തിരിഞ്ഞു പോകയൊഴിഞ്ഞന്യേ ഉപായം ഇല്ല (ഭാഗ.) (രാമനെ) തിരിയ കൊണ്ടരുന്നതെന്നിയേ നിങ്ങൾക്കരുതു (കേ. രാ.കുതിരകളോടു ചോല്ലിയത്= may you be unable, except to bring back R.)

Present വൎത്ത: ഒന്നിച്ചിരിക്കുന്നെന്നിയേ ഇരിക്കയില്ല ഞാൻ (കേ. രാ.)

Past ഭൂതം: അവരെ വധിച്ചെന്നിയേ എന്നും സുഖമില്ല (കേ. രാ. except he have killed).

b.) As alternative വിപൎയ്യായപ്രയോഗത്തിൽ (781 ഉപ.): ശിവകിങ്കരന്മാരേ . . . . why do you come? . . . . ലോകരക്ഷണത്തിന്നു സഞ്ചരിക്കയോ-ഗമിക്കയോ-എന്നിയേ (or) മഹീതലവാസിയാം ജനത്തിൻ്റെ പുണ്യപാപങ്ങൾ ഗണിച്ചീടുവാൻ നടക്കയോ (ശി. പു.)

c) Absolute സ്വാൎത്ഥത്തിൽ: തോറ്റുവെന്നുവരികിൽ ഞങ്ങളെ നാട്ടിന്നു കളവു—എന്നിയേ ബൌദ്ധന്മാർ തോറ്റാൽ കേ. ഉ.=അല്ല 781 on the other hand= എന്നിയേകണ്ടു 784.)

d.) എന്നിയോ: എന്നിയോ എന്നുരച്ചവാറേ=“any thing farther.”

